XUNTHAH
DE GALICIA

INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O DIA 28 DE OUTUBRO DE 2010,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS
CONSELLERIA DE EDUCACION E ORDENACION UNIVERSITARIA

= Decreto polo que se establece o curriculo do ciclo formativo de grao medio
correspondente ao titulo de técnico en xestién administrativa.

ACORDOS

CONSELLERIA DE FACENDA

= Acordo polo que se autoriza a remisién ao Consello de Contas e ao Parlamento de
Galicia da Conta Xeral da Comunidade Auténoma, correspondente ao exercicio de
2009

= Acordo polo que se toma razén do escrito conxunto da Caixa de Aforros de Galicia
(Caixa Galicia) e da Caixa de Aforros de Vigo, Ourense e Pontevedra (Caixanova), no
que solicitan ao Consello da Xunta de Galicia que autorice a fusién entre ambas
entidades mediante a creacién dunha nova caixa de aforros, e dase traslado do
mesmo ao Parlamento de Galicia.

CONSELLERIA DE MEDIO AMBIENTE, TERRITORIO E INFRAESTRUTURAS

= Acordo polo que se autoriza o texto do Convenio de colaboracién entre a Conselleria
de Medio Ambiente, Territorio e Infraestruturas e os concellos de Santiago, Ames,
Boqueixén, Brién, Oroso, O Pino, Teo, Touro, Trazo, Val do Dubra e Vedra para o
desenvolvemento conxunto do transporte metropolitano de Galicia na area de
transporte metropolitano de Santiago de Compostela por importe de 8.879.130,00
€; e os gastos plurianuais derivados do previsto no referido convenio.

= Acordo polo que se autoriza o gasto por unha contia de dezaoito milléns setenta e
seis mil seiscentos trinta e nove euros con noventa e catro céntimos
(18.076.639,94 €), para levar a cabo as obras de construcién do centro cultural -
auditorio de Lugo.

Acordo polo que se autoriza a sinatura do convenio de colaboracién entre a
Conselleria de Medio Ambiente, Territorio e Infraestruturas e o Concello de Vilagarcia
de Arousa para a construcién de beirarrdas en Bamio, Cornazo e Solobeira, por un
importe de novecentos vinte e oito mil trescentos vinte e catro e corenta e nove
céntimos (928.324,49 €).

CONSELLERIA DE ECONOMIA E INDUSTRIA

Acordo polo que se autoriza o Instituto Galego de Promocién Econdmica (lgape) para
establecer condiciéns especiais de subsidiariedade e superar o prazo de cinco (5)
anos de vixencia na concesiéon dun aval, por un importe maximo de cento cincuenta
mil euros (150.000.00 €), a PESQUERIAS SAHORTA, S.L., expediente n° AV/0468.

Acordo polo que se autoriza o Instituto Galego de Promocién Econdmica (lgape) para
establecer condiciéns especiais de subsidiariedade e excepcionar a solicitante da
achega de garantias reais suficientes na concesién dun aval, por un importe maximo
de catrocentos vinte mil euros (420.000,00 €), a VIDRIO ORENSE, S.L. Expediente
n°® AV/0598.

Acordo polo que se autoriza a sinatura do convenio de colaboracién entre o Instituto
Galego de Promocion Econémica (lgape) e o Cluster Audiovisual Galego, para o apoio
as iniciativas de dinamizacion, innovacién, desenvolvemento tecnoldéxico, formacion
e internacionalizacién do sector do audiovisual galego do trienio 2010-2012, por
importe de douscentos corenta e dous mil noventa e catro con sete euros
(242.094,07€).

Acordo polo que se autoriza a subscricion do convenio de colaboracién entre a
Conselleria de Economia e Industria e o Concello de Cerceda, para a execuciéon do
proxecto de ampliacién do poligono industrial do Acevedo, 3? Fase, en Cerceda, por
importe de catro milléns de euros (4.000.000,00 £).

Acordo polo que se autoriza a sinatura do convenio de colaboracién entre a
Conselleria de Economia e Industria e o Concello de Cerceda, para a execuciéon do
proxecto de ampliacién do parque acuatico de Cerceda, por un importe de seiscentos
mil euros (600.000,00 £€)

CONSELLERIA DE CULTURA E TURISMO

Acordo polo que se autoriza a sinatura do convenio de colaboracién entre a Xunta de
Galicia, a través da Conselleria de Cultura e Turismo, o Instituto de Turismo de
Espana (Turespana), a Asociacion de Municipios para o Plan de Competitividade
Turistica das Comarcas de Monterrei e Conso-Frieiras e a Asociacion de Empresarios
de Turismo e a Asociaciéon de Empresarios de Turismo e Hosteleria de Galicia para o
desenvolvemento do Plan de Competitividade Turistica de “Portas de Galicia”, por

importe de oitocentos trinta e tres mil trescentos trinta e catro euros (833.334,00
€).

INFORMES
CONSELLERIA DE SANIDADE
= Informe de situacién das listas de espera.
CONSELLERIA DE CULTURA E TURISMO

= |Informe sobre ocupacién hoteleira do mes de setembro do 2010 e resumo de xaneiro
a setembro de 2010.

A CONSELLERIA DE EDUCACION ADAPTA O CURRICULO DE TECNICO EN
XESTION ADMINISTRATIVA A LEI DE CUALIFICACIONS PROFESIONAIS

= O Consello da Xunta aprobou hoxe o decreto para a adaptacion deste ciclo de grao
medio

» Nesta lexislatura xa estan aprobados 28 novos decretos para modernizar os titulos
de FP

O Consello da Xunta deu hoxe luz verde & aprobacién do decreto para a adaptaciéon do
curriculo do ciclo de grao medio correspondente ao titulo de técnico en xestion
administrativa & Lei organica de educacion (LOE) e & Lei das cualificacions. Deste xeito,
a Conselleria de Educacion ten xa adaptado 28 curriculos nesta lexislatura, quedando
estes tamén harmonizados co Sistema Nacional das Cualificaciéns Profesionais.

Ademais, aprobou un novo decreto para regular a FP e modernizala, incluindo nestes as
novas tecnoloxias e as linguas estranxeiras. Deste xeito dase pulo a unha FP que facilita
a posterior empregabilidade dos futuros titulados nos diferentes campos profesionais;
que xa de por si acadan altas taxas de insercién laboral.

Practicas e prevencion de riscos

A partir desta adaptacion, estes ciclos formativos pasan a ter unha duracién de 2000
horas. Ademais equiparanse ao nivel europeo e, neste caso, o ciclo LOXSE que se
substitie tina unha duracién de 1.300 horas. Agora incliese un mdédulo de formacién en
centros de traballo co cal os estudantes completaran a formacién adquirida no centro
educativo mediante a realizacién de prdacticas en situaciéons reais de traballo no ambito
produtivo da empresa, de acordo coas exixencias derivadas do Sistema Nacional de
Cualificacions e Formacién Profesional.

Ademais, incliese formacioén relativa & prevenciéon de riscos laborais dentro do mdédulo
de formacién e orientacién laboral, que capacita o alumnado para levar a cabo
responsabilidades profesionais equivalentes 4s que precisan as actividades de nivel
basico en prevencién de riscos laborais.

Por outra banda, e co fin de facilitar a mobilidade desde a FP cara a outros estudos,
nos novos curriculos queda establecida a correspondencia dos moddulos profesionais
coas unidades de competencia para a suUa acreditaciéon, validacidn ou exencién; asi
como 0s accesos a outros estudos, as validacidons, exencidns e equivalencias.

A XUNTA DE GALICIA PECHOU O ANO 2009 CUMPRINDO O OBXECTIVO DE
ESTABILIDADE ORZAMENTARIA DO 1% DO PIB

= @Galicia rematou o pasado exercicio sendo unha das poucas comunidades auténomas
que cumpriu con este obxectivo en termos de contabilidade nacional

A Xunta de Galicia foi unha das poucas comunidades auténomas que cumpriu no ano
2009 o obxectivo previsto de estabilidade orzamentaria fixado no 1% do PIB, tal e
como xa fora avanzado no informe preliminar presentado ao Consello da Xunta en
febreiro deste ano.

Con base nos datos provisionais do 31 de decembro de 2009, a Conselleria de Facenda
xa puxera de manifesto daquela que a Comunidade galega cumpriria o obxectivo de
estabilidade orzamentaria previsto para ese exercicio.

Asi se desprende da conta xeral correspondente ao pasado ano, presentada hoxe pola
conselleira de Facenda, Marta Fernandez Curras, na reunién semanal do Executivo
galego, na que se sinala que Galicia rematou o exercicio 2009 cun déficit dentro dos
parametros fixados polo Consello de Politica Fiscal e Financeira.

A conta xeral, logo do acordo do Consello da Xunta de Galicia, sera remitida ao
Parlamento e ao Consello de Contas.

O CONSELLO DA XUNTA ABORDOU A SOLICITUDE DE CAIXA GALICIA E
CAIXANOVA PARA A AUTORIZACION DA FUSION

= O Executivo autondmico a remitird ao Parlamento de Galicia para ser oida a Cdmara
antes de que o Consello se pronuncie sobre a union de ambas entidades

O Consello da Xunta de Galicia abordou hoxe a solicitude remitida por Caixa Galicia e
Caixanova, na que piden ao Executivo autondmico que autorice a fusién entre ambas
entidades para crear unha nova.

Segundo o artigo 54.1 da nova Lei de Caixas de Galicia, “as fusiéns das caixas de
aforros deberan ser autorizadas polo Consello da Xunta, oido o Parlamento de Galicia,
previa solicitude conxunta das entidades que pretenden a fusién”.

O Goberno galego, a vista desta peticion de Caixa Galicia e Caixanova e para dar
cumprimento & normativa vixente, remitird de inmediato esta solicitude &4 Camara
autondmica, como paso previo ao posterior pronunciamento por parte do Consello da
Xunta.

A XUNTA APROBA O CONVENIO PARA A IMPLANTACION DO NOVO
TRANSPORTE METROPOLITANO DE SANTIAGO, QUE INCLUE O
ABARATAMENTO DO BILLETE, OS TRANSBORDOS GRATUITOS E A TARXETA
UNICA METROPOLITANA

= Os concellos adscritos neste convenio definitivo son 11: Santiago, Ames, Boqueixon,
Brion, Oroso, O Pino, Teo, Touro, Trazo, Val do Dubra e Vedra

» FEstimase que, coas medidas implantadas, se incrementard un 52% o uso do
transporte publico, permitindo retirar 2.000 vehiculos diarios das rdas da cidade da
Coruria e o seu contorno

O Consello da Xunta aprobou na sua reunién de hoxe a autorizacién do convenio de
colaboracién entre a Conselleria de Medio Ambiente, Territorio e Infraestruturas e os
concellos da area de transporte metropolitano de Santiago para a implantacién do novo
Plan de Transporte Metropolitano de Santiago (PTM). O novo plan prevé un
investimento de mais de 12 milléns de euros na area compostelana por parte das
administraciéons publicas (Xunta e concellos), dos cales mais do 80% seran achegados
pola Xunta de Galicia, ademais de facerse cargo do importe dos transbordos.

As condiciéns do convenio foron consensuadas entre a Xunta e os 11 concellos de
xeito que xa foi tramitado e aprobado por todas e cada unha das administraciéons locais.

A implantacién do novo plan incorpora os concellos de Santiago, Ames, Boqueixén,
Brién, Oroso, O Pino, Teo, Touro, Trazo, Val do Dubra e Vedra creando unha area
metropolitana beneficiada que suma mais de 178.000 galegas e galegos que permitira
coa sUa posta en marcha implantar progresivamente 16 novas rutas; das cales 4 serdn
de interese municipal e as outras 12 de interese metropolitano. En definitiva, garantirase
unha maior coordinacién entre os medios urbanos e interurbanos mediante a posta en
marcha do programa de transbordos gratuitos para os usuarios, un incremento da oferta
de servizos e o programa de mellora da informacién aos usuarios e mellora de
infraestruturas (marquesinas, intercambiadores...).

Estimase que, coas medidas implantadas, se incrementard un 52% o uso do transporte
publico, permitindo retirar 2.000 vehiculos diarios das ruas da cidade da Corufa e o seu
contorno. No caso de Santiago, espérase pasar dos 8,3 milléns de viaxes previstas para
o ano 2015 a 14,4 millbns como consecuencia do novo plan. Actualmente, na area de
Santiago preto do 90% (88,2) dos desprazamentos realizanse en vehiculo privado,
fronte ao 10% de transporte publico. O obxectivo do plan é dobrar a cota de
participacién do transporte publico ata polo menos o 20% en 2015, o que permitira
unha maior mobilidade con menos coches privados.

Por outra banda, o novo plan ten unha actuacién moi significativa de aforro para as
persoas usuarias, cunha reduciéon de custos minimos do 40% (chegando ata un 55%),
ao incrementanse cos transbordos gratuitos e os descontos por recorrencia (dun 15%

adicional para as persoas usuarias que viaxen frecuentemente). A tarificacion sera por
zonas, en lugar de por quilémetros.

Sistema tarifario

Coa implantaciéon do novo Plan de Transporte Metropolitano porase en marcha un novo
sistema tarifario zonal, baseado na distribucién do territorio da area metropolitana en
zonas tarifarias, constituida cada unha delas por un ou varios concellos. O
procedemento para o calculo da tarifa € moi simple e baséase no nimero de zonas que
se atravesan nun desprazamento.

Sinalar que outra das principais vantaxes do novo sistema é a interaccion das redes
urbanas e interurbanas o que permite facer transbordos gratuitos entre redes cun
importante aforro para as persoas usuarias.

Polo tanto, a tarxeta metropolitana de Galicia (TMG) permitird abaratar o custo de cada
viaxe dunha forma moi substancial nun contexto de crise. O novo Plan de Transporte
Metropolitano de Santiago permitira utilizar a tarxeta de transporte urbano no transporte
metropolitano, tendo a mesma validez que a TMG.

O AUDITORIO DE LUGO LICITARASE NA PRIMEIRA QUINCENA DE NOVEMBRO
CUN INVESTIMENTO TOTAL DE 20 MILLONS DE EUROS

= O poligono Acea, na zona de Magoi, nuns terreos cedidos polo Instituto Galego de
Vivenda e Solo serd a localizacion desta infraestrutura cultural, que se converterd
nunha das actuacions mdis importantes do Plan HURBE no punto referido aos
equipamentos publicos

= O remate desta infraestrutura estd previsto para o ano 201714

O Auditorio de Lugo licitarase na primeira quincena de novembro grazas & aprobaciéon
hoxe, por parte do Consello da Xunta de Galicia, do gasto que permitira levar a cabo
este proxecto, que conta cun investimento total de 20 milléns de euros.

Tras anos de espera o actual Goberno galego podera facer realidade unha infraestrutura,
que se convertera nun referente do panorama cultural para a cidade do século XXI. Con
este novo e definitivo paso ddase cumprimento a un compromiso importante coa Cidade
da Muralla e cos seus habitantes, xa que poderan dispofer dun edificio acorde coa suUa
importancia de cidade na cal radica un dos monumentos patrimonio da humanidade.

O poligono Acea, na zona de Magoi, nuns terreos cedidos polo Instituto Galego de
Vivenda e Solo (IGVS) seréd a instalacion desta infraestrutura cultural, que se convertera
nunha das actuaciéns mais importantes do Plan AURBE no punto referido aos
equipamentos publicos e cuxo remate esta previsto para o ano 2014.

O edificio integrarase no contorno e coa cidade e mirara, en todo momento, cara ela e
para o rio Mino, elemento imprescindible de Lugo. Con esta situacién, conséguese unha
articulacién de espazos abertos en transparencia cara a cidade e cara ao xardin de
acceso, tanto desde o xardin na parte alta da instalacién como desde a fronte da
avenida Magoi, destacara o volume horizontal do novo auditorio.

Antecedentes

No inicio deste proxecto o escenario previsto era o cuartel de San Fernando, pero esta
localizacion foi descartada por un informe da UNESCO, polo que decidiu polo Poligono
de Acea de Olga na zona de Magoi, espazo cedido polo Instituto Galego de Vivenda e
Solo (IGVS).

Esta infraestrutura tera arredor de 15.575 metros cadrados, que se distribuirdn en
distintas salas: a principal, con capacidade para 900 espectadores, e unha destinada a
realizacion de conferencias e concertos, con capacidade para 300 persoas, asi como
lugares para actividades teatrais, escola de musica e mediateca, entre outros
equipamentos. Por outra banda, tamén se prevé un espazo de comuns, con cafetaria,
gardarroupa, aseos publicos e unha zona de informacién e venda de entradas. Na sua
estrutura, instalarase unha zona destinada a congresos e exposicions e outra a
diferentes labores administrativos.

O edificio terd varias plantas. A versatilidade dos espazos permiten a utilizacién
independente e simultanea dos espazos de forma natural. Nos primeiros pisos situarase
un aparcadoiro de duas plantas, tera a sla entrada na cota inferior da avenida Magoi.
Asi mesmo, nesta planta situase a entrada & area de exposiciéns e congresos, control e
seguridade.

Na cota superior da avenida tefien o seu lugar os escenarios das duas salas con acceso

directo @ cota para carga no escenario principal e camerinos da sala menor. A area
administrativa tamén se situa neste nivel.

Xa no nivel do xardin, aparecera a entrada directa as salas, o acceso a darea de
congresos e un acceso independente a cafetaria a través do miradoiro. Neste nivel o
vestibulo lineal convértese nun miradoiro continuo coa dobre transparencia cara ao

xardin e cara & avenida.

Na planta nimero 3 esta o restaurante e a area restrinxida asi como os lucernarios e
dobres alturas do vestibulo.

>

A darea de congresos desenvdlvese neste nivel e localizadamente nos niveis 3 e 4.

A cafetaria e restaurante organizanse en dous niveis e tefen un posible acceso
independente a través do xardin, ademais da conexién co vestibulo no nivel 2. Dispén
dunha terraza miradoiro exterior e no nivel 3 a area de uso restrinxido pédese vincular
ao restaurante.

Todo o edificio fai protagonista a luz natural, polo que se proponen ventas horizontais
rasantes, con sistema de escurecemento, abertas cara & ladeira axardinada, buscando a
integracion dos actos e representacions na natureza xeomeétrica.

Os espazos internos de apoio a ambas as salas como camerinos ou vestiarios sitlanse
no nivel O, e os seus escenarios no nivel 1, con circulaciéns internas claras e directas. A
sala menor ten, asi mesmo, camerinos a nivel de escena.

O acceso de publico e vestibulo prodidcense no nivel 2, co que se logra esa situacion
6ptima para salas de musica e teatro de acceder a medio nivel ao chanzo descendendo
cara a escena.

A sala principal proxéctase con acabamento de madeira de eucalipto. A sala menor
proxéctase en madeira clara de Mongoy. As paredes de paneis de madeira
fonoabsorbente para as distintas frecuencias, o fondo luminoso das cabinas técnicas e o
pavimento claro ou escuro en madeira, segundo a sala, configuran o seu aspecto final.

| | IN.

MEDIO AMBIENTE INVESTIRA PRETO DUN MILLON DE EUROS NA EXECUCION
DE SERVIZOS URBANOS EN BAMIO, NO CONCELLO DE VILAGARCIA DE
AROUSA

» Os traballos desta actuacion implican a construcion de beirarrdas e aparcadoiros
neste punto do Concello de Vilagarcia

= A execucion deste proxecto beneficiard a preto de 1.400 habitantes de Bamio

» Ao remate das obras, a Xunta transferird ao Concello a titularidade dos treitos en que
se actua

= Ademais, con esta actuacion complétanse as obras iniciadas o pasado ano nas rdas
de Cornazo e Solobeira, nas que a Xunta xa investiu 500.000 euros

O Consello da Xunta aprobou na suda reunidon de hoxe un convenio de colaboracién entre
a Conselleria de Medio Ambiente, Territorio e Infraestruturas e o Concello de Vilagarcia
de Arousa co fin de dotar de servizos urbanos na parroquia de Bamio, no Concello de
Vilagarcia de Arousa. A través desta colaboracion, Medio Ambiente investira preto dun
millén de euros neste proxecto, que implicard construir beirarrias e aparcadoiros nesta
zona do concello.

O treito onde se levara a cabo a construcién das beirarrias correspéndese co tramo
situado entre os puntos quilométricos 0+810 e o p.q 3+ 890 da estrada Pontecesures-
Vilagarcia de Arousa (PO- 548) — Bamio, (PO-192).

Con esta actuaciéon, a Xunta garante aos usuarios destas vias deste concello
pontevedrés unhas condiciéns de conducién coémodas e seguras, mellorando os déficits
na seguridade viaria e facilitando o acceso aos distintos equipamentos. En definitiva,
mellorase a mobilidade e o desenvolvemento do municipio. Este proxecto da Conselleria
de Medio Ambiente beneficiara a preto de 1.400 habitantes da parroquia de Bamio.

Coémpre indicar que esta obra forma parte dun convenio de colaboraciéon asinado entre a
Administracién autonémica e local, no que tamén se recollia a execucién de melloras en
Solobeira e Cornazo. No caso destes dous ultimos proxectos, xa rematados, a Xunta
investiu 500.000 euros, polo que o investimento achegado pola Xunta ascende a 1,4
milléns de euros.

Obras en Cornazo e Solobeira

A Conselleria de Medio Ambiente continlla un proxecto comezado o pasado ano que
tina por obxecto a construcién de beirarrias nas parroquia de Cornazo e Solobeira.
Concretamente, en Cornazo levaronse a cabo entre os quildémetros 4+540 e o0 5+ 220,
e as de Solobeira foron entre os quilémetros 1+200 e o p.q 1 +860.

Grazas as actuacions realizadas nestes nucleos a seccién transversal da via pasou a ter
12 metros de ancho. Os traballos tamén contemplaron a instalaciéon, baixo as beirarruas,

as canalizaciéns de PVC para a alumeado publico; para que asi non se deterioren polas
obras.

Obrigas da Conselleria de Medio Ambiente e do Concello

A Conselleria de Medio Ambiente asume o financiamento do proxecto, 928.324 euros;
que supoén a cuantia que quedaba por executar do anterior convenio. Este importe inclie
os modificados feitos, as revisidns de prezos asi como as liquidaciéns das dldas obras xa
rematadas. Ademais, Medio Ambiente fara as labores de contratacién, execucién e
direccién das obras.

Pola sta parte, o Concello de Vilagarcia de Arousa pofierd a disposicién da Conselleria
os terreos necesarios para levar a cabo as obras e asumira a explotaciéon e mantemento
das mesmas unha vez estean rematadas.

Por ultimo, unha vez rematadas as obras transferirase ao Concello a titularidade do
treitos os que se actuou.

ECONOMIA E INDUSTRIA APOIA OPERACIONS DE FINANCIAMENTO QUE
SUMAN 1 MILLON DE EUROS PARA EMPRESAS DO TEXTIL E DA PESCA

= Deste xeito, o Goberno galego facilitard 4s empresas Vidrio Ourense e Pesquerias
Sahorta o acceso ao financiamento que precisan para manter a sua actividade

» Mediante a lina de avais e os programas re-Brote e re-Solve +, a Xunta comparte
riscos de empresarios con proxectos viables para que acceden ao crédito

A Conselleria de Economia e Industria apoiard, a través do Instituto Galego de
Promociéon Econdmica (lgape) operacions de financiamento que suman un millén de
euros mediante avais por importe de 570.000 euros, segundo as operaciéns que
autorizou o Consello da Xunta para facilitar o acceso ao crédito de duas empresas que
suman 100 empregos e que, deste xeito, poderdn manter a sua actividade con
normalidade.

Unha das empresas beneficiarias é Vidrio Ourense S.L., que podera dispor asi dun aval
por importe de 420.000 euros para acceder a un préstamo bancario de 700.000 euros
destinado ao refinanciamento a longo prazo de pasivos a curto e a financiamento de
circulante. A empresa ten como actividade o comercio polo mildo en tendas propias de
roupa confeccionadas polo grupo en que se integra, que emprega un cento de persoas
no sector téxtil.

Pola sua banda, a corunesa Pesquerias Sahorta, S.L., empresa dedicada & pesca
extractiva, podera dispor dun aval por importe de 150.000 euros para acceder a un
préstamo bancario de 300.000 euros, destinado igualmente a refinanciamento de
pasivos e financiamento de circulante.

Xunto cos programas re-Brote e re-Solve+, a lina xeral de avais do Igape é un
instrumento fundamental para que as empresas galegas poidan obter o financiamento
que precisen para cubrir as suas necesidades de circulante ou para refinanciar a longo
prazo os seus pasivos a curto prazo. Deste xeito, o Goberno galego comparte os riscos
dos empresarios con proxectos viables aprobando avais para que consigan o
financiamento bancario que precisan.

ECONOMIA E INDUSTRIA DESTINA 242.094 EUROS A FINANCIAR O PLAN DE
INTERNACIONALIZACION DO CLUSTER AUDIOVISUAL DE GALICIA

= O Goberno galego apoiard por primeira vez deste xeito a promocion das producions
audiovisuais galegas en mercados exteriores

= O Cluster Audiovisual Galego conforma unha alianza estable de 52 compariias do
sector audiovisual de Galicia

A Conselleria de Economia e Industria destinard, a través do Instituto Galego de
Promocién Econdmica (lgape), 242.094,07 euros a apoiar o financiamento dos plans de
desenvolvemento e internacionalizaciéon impulsados polo Cluster Audiovisual Galego
para potenciar e incrementar a competitividade e capacidade de internacionalizaciéon das
empresas do sector audiovisual no seu conxunto.

En virtude do acordo autorizado polo Consello da Xunta, o Igape apoiard o
financiamento das iniciativas impulsadas polo Cluster Audiovisual Galego (CLAG) en

materia de fomento & cooperacidon, dinamizacién sectorial e difusién, innovacién,
desenvolvemento tecnoléxico, formaciéon e, especialmente, internacionalizacion.

O Cluster Audiovisual Galego é unha entidade asociativa que actua sen animo de lucro e
que conforma unha alianza estable de 52 compafias do sector audiovisual galego
integradas na cadea de valor do proceso de producion e distribuciéon de produtos
audiovisuais e de novas tecnoloxias.

O CLAG estrutura a sua actuaciéon en eixes estratéxicos como internacionalizacién
promocién, dinamizacion sectorial, innovacién e desenvolvemento tecnoldxico,
formaciéon. Ten como fin primordial o de contribuir ao desenvolvemento e a
consolidacién do sector audiovisual galego.

Ante a imparable globalizacién dos mercados, o Clister Audiovisual Galego impulsa
agora un Plan de Internacionalizacién que inclide iniciativas de promocién en foros
sectoriais fora de Galicia e que contardn co apoio da Conselleria de Economia e
Industria, a través do Igape, mediante o desenvolvemento do convenio que autorizou o
Consello da Xunta.

Esta actuacion do CLAG encaixa nas estratexias de apoio & mellora da competitividade e
de impulso & internacionalizacién impulsadas pola Conselleria de Economia e Industria a
través do lgape, que incliue servizos e axudas publicas pero que tamén se apoia na
colaboracién coas organizacidns empresariais e cos clusters mais dinamicos e con
ambicién de proxectarse ao exterior.

ECONOMIA E INDUSTRIA IMPULSA INVESTIMENTOS POR VALOR DE CASE 5
MILLONS DE EUROS NO CONCELLO DE CERCEDA

= O Consello da Xunta autoriza a sinatura de dous convenios para afrontar a
ampliacion do Parque Empresarial do Acevedo e do Parque Acudtico co obxectivo de
contribuir 4 nova implantacion de proxectos empresariais e mellorar a calidade dos
servizos que se prestan neste municipio

= [Estes novos compromisos coa comarca mineira sumanse a anteriores convenios, que
achegan até os 70 millons de euros a cantidade para afrontar proxectos

= O acordos, promovidos pola Conselleria de Economia e Industria, terien como
finalidade impulsar o desenvolvemento econdomico alternativo desta zona
tradicionalmente dedicada & minaria do carbon

O Consello da Xunta autorizou hoxe & Conselleria de Economia e Industria a sinatura de
dous convenios co Concello de Cerceda para a execuciéon do proxecto de ampliacién do
poligono industrial de Acevedo terceira fase e o proxecto de ampliacion do Parque
Acuatico deste mesmo concello. O departamento que dirixe Javier Guerra mobilizara un
total de case b milléns de euros, tal e como se recolleu nos acordo entre a Xunta e o o
Instituto para a Reestruturacién da Minaria do Carbén.

As novas necesidades de solo industrial fan necesario programar unha nova ampliacién
do poligono industrial, que contarda cunha achega de 4 milléns de euros, coa que
contribuir 4 nova implantacién de proxectos empresariais, polo que se considera de vital
importancia o proxecto relativo a terceira fase, obxectivo coincidente entre a Conselleria
de Economia e Industria e o concello de Cerceda para favorecer o desenvolvemento
desta comarca mineira galega.

Por outra banda, a Xunta asume tamén a totalidade dos custos que supord a ampliacidon
do parque acuatico do municipio de Cerceda, uns traballos que se prevé que estean
finalizados no ano 201 1e para os que se destinan 600.000 euros. Estes dous protocolos
de colaboraciéon forman parte das actuaciéns en materia de infraestruturas que se
inclden no Plan do Carbén 2006-2012 que desenvolve a Conselleria de Economia e
Industria.

O Goberno galego considera fundamental que a mellora da competitividade industrial
nas zonas mineiras e a sUa sustentabilidade econdmica, social e ambiental vaian
acompanadas pola mellora da calidade de vida nos municipios onde se integran e
produzan unha ampliacién e mellora nos servizos publicos. De ai que Economia e
Industria aposte por este forte investimento no Concello de Cerceda.

Estes convenios simanse a outros anteriores que tefien o concello de Cerceda como
beneficiario, cunha inxeccién econémica que se achega xa aos 10 milléns de euros.
Estes acordos permitirdn a posta en marcha do proxecto do Centro de
Desenvolvemento Tecnoldéxico e de Formacién, o desenvolvemento das actuaciéns para

a execuciéon do proxecto de ampliaciéon do Poligono Industrial de Acevedo (12 fase), e a
dotaciéon de infraestruturas deportivas no campo do Roxo. Asemade, en virtude destes
acordos tamén se levaran a cabo a execucidon das obras da estrada Buris-Croeda, e o
financiamento e construcién dun centro de dia, fogar residencial para a atenciéon de
persoas maiores neste concello corunés.

Os acordos, promovidos pola Conselleria de Economia e Industria, tefien como finalidade
impulsar o desenvolvemento econdmico alternativo desta zona tradicionalmente
dedicada 4 minaria do carbén, coa posta en marcha de infraestruturas que redunden
nunha mellora obxectiva das condiciéns de vida deste municipio e mais na sua
dinamizacién econdémica.

O CONSELLO DA XUNTA APROBA O PLAN DE COMPETITIVIDADE TURISTICA
‘PORTAS DE GALICIA" VALORADO EN 2.500.000 EUROS

= A Conselleria de Cultura e Turismo impulsard o seu desenvolvemento a través dun
convenio de colaboracion con Turespana, a Asociacion de Municipios para o Plan de
Competitividade Turistica das comarcas de Monterrei e  Conso-Frieiras e a
Asociacion de Empresarios de Turismo e Hosteleria Portas de Galicia

= Deste plan beneficiaranse 12 concellos ourensdns. Concretamente os de Castrelo do
Val, Cualedro, A Gudiria, Laza, A Mezquita, Monterrei, Oimbra, Rios, Verin, Viana do
Bolo, Vilardevds e Vilarino de Conso

= As actuacions deste plan pordn en valor os recursos turisticos destas duas comarcas
ourensds, un aspecto que influird sobre o ndmero de turistas e a calidade da
actividade turistica, dinamizando a economia con incremento nos postos de traballo
e niveis de renda nesas comarcas

O Consello da Xunta vén de autorizar a sinatura do convenio de colaboracién que
permitirda o desenvolvemento do Plan de Competitividade Turistica ‘Portas de Galicia’,
valorado en 2.500.000 euros. En virtude do autorizado hoxe, a Conselleria de Cultura e
Turismo, que impulsou o plan, asinard o acordo de colaboracién co Instituto de Turismo
de Espana (Turespana), a Asociacion de Municipios para o Plan de Competitividade
Turistica das comarcas de Monterrei e Conso-Frieiras, limitrofes con Ledén e Portugal, e a
Asociaciéon de Empresarios de Turismo e Hosteleria Portas de Galicia. Deste plan
beneficiaranse os concellos ourensans de Castrelo do Val, Cualedro, A Gudifa, Laza, A
Mezquita, Monterrei, Oimbra, Riés, Verin, Viana do Bolo, Vilardevés e Vilarino de
Conso.

O investimento total do Plan é de 2.500.002 euros, que seran distribuidos en catro
anualidades. Asi, en 2010 a achega é de 290.376 euros; para o ano 2011 a achega
cifrase nun total de 743.949 euros; no ano 2012 o investimento serd de 786.283 euros
e, por ultimo, no 2013 alcanzara os 679.394 euros. A través do convenio, a Xunta de
Galicia asumirda unha terceira parte da contia total, achegando 833.334 euros. Os
outros dous terzos seran achegados por Turespana e a Asociacion de Municipios para o
Plan de Competitividade Turistica das comarcas de Monterrei e Conso-Frieiras. A
Asociacién de Empresarios de Turismo e Hosteleria Portas de Galicia achegara 60.000
euros en actividades.

Os municipios onde se vai levar a cabo o plan sofren un despoboamento paulatino, e a
sla economia baséase principalmente no sector primario. O desenvolvemento do plan
permitird o aumento da demanda e a internacionalizaciéon do turismo en toda esa area da
provincia de Ourense, asi como o aumento de ingresos e rendibilidade, a
desestacionalizacion do turismo, a consolidacion do emprego nos servizos
complementarios e a diminucién da temporalidade e mellora da calidade no emprego. O
plan posibilitara, xa que logo, que estas comarcas, con forte potencial turistico, pofan
en valor os multiples recursos naturais e culturais de que disponen. O convenio de

colaboracién asinado entre os diferentes organismos estara vixente ata final do ano
2013.

A Xunta de Galicia puxo en marcha distintos plans de dinamizacién ou competitividade
turistica en colaboracién coa Administracion do Estado e coas administraciéns locais do
territorio onde se implementa dende o ano 1997. Estes plans tiveron unha importante
repercusion sobre o turismo da zona onde se levou a cabo, incrementando o nimero de
turistas, o gasto destes, a implantacioén de empresas turisticas na zona, fixando
poboacién e recuperando o patrimonio cultural e natural.

O SERGAS INCREMENTA NUN 9,5% AS INTERVENCIONS EN XORNADA
ORDINARIA E AUMENTA A POBOACION CON TARXETA SANITARIA AO TEMPO
QUE REDUCE A ESPERA MEDIA

A conselleira de Sanidade presentou ao Consello da Xunta un informe sobre a

evolucion dos tempos medios de espera a 30 de setembro de 20710

= [Este aumento da actividade unese a un incremento da poboacion con tarxeta
sanitaria e reduciuse o tempo medio de espera

= QOs datos reflicten que en todos os centros hospitalarios os pacientes mdis graves
esperan por debaixo dos 30 dias

= A setembro de 2010 os pacientes mdis graves esperan unha media de 26,3 dias
menos que en 2009, e 33,3 dias menos que en 2008

» A media global de espera cirurxica nos hospitais do Sergas, sen contar Povisa, é de
84 dias, unha reducion de 6,1 dias con respecto do ano anterior

= Para unha primeira consulta de enfermidade, o tempo medio diminuiu en 3,6 dias

entre setembro de 2009 e setembro de 2010, situdndose en 75,8 dias

A conselleira de Sanidade, Pilar Farjas Abadia, destacou que o tempo medio de espera
en pacientes de prioridade 1 sitlase en todos os centros sanitarios do Servizo Galego de
Saude por debaixo dos 30 dias.

Farjas Abadia, que presentou un informe ao Consello da Xunta sobre o tempo de espera
media a 30 de setembro de 2010, destacou que o seu departamento continda
garantindo o compromiso asumido de mellorar a atenciéon en tempo e de xestionar a lista
de espera tendo en conta criterios homoxéneos con base na gravidade do paciente, a
capacidade de resolucidn da intervencion e tamén criterios sociais.

Segundo as prioridades, a 30 de setembro de 2010, os pacientes de prioridade 1 (con
patoloxias mais graves) presentan un tempo medio de espera de 21 dias. Os datos de
evoluciéon neste mesmo periodo dos ultimos anos reflicten que en 2010, os pacientes
con patoloxias mais graves esperan unha media de 26,3 dias menos que o ano anterior,
e 33,3 dias menos que en 2008.

Tamén se observa a evolucién nos tempos medios de espera para 0s pacientes con
patoloxias de prioridade 2. O tempo medio de espera situase en 78,8 dias, cunha
reducion de 5,5 dias respecto de setembro do ano 2009 e de 3,2 dias respecto do
2008.

Menos persoas esperan menos tempo

O numero de pacientes que estan pendentes dunha cirurxia a 30 de setembro de 2010 é
de 532 persoas menos respecto do mesmo periodo do ano anterior. Actualmente,
esperan 35.713 persoas fronte as 36.245 de setembro de 2009.

A media global de espera cirdrxica nos hospitais do Servizo Galego de Saude a 30 de
setembro de 2010 é de 84 dias, isto é, 6,1 dias menos no mesmo periodo do ano
anterior. Contando o hospital de Povisa, en Vigo, a espera global é de 90,7 dias, cunha
diminucién de 1,4 dias respecto de setembro de 2009.

Por especialidades, o tempo medio de espera de prioridade 1 en setembro de 2010 é de
23,6 dias en anxioloxia e cirurxia vascular; 6,7 dias en cirurxia cardiaca; 9,3 dias en
cirurxia maxilofacial; 12,5 dias en otorrinolaringoloxia; ou 15,2 en dermatoloxia.

O tempo medio para unha primeira consulta de enfermidade diminuiu en 3,6 dias entre
setembro de 2009 e setembro de 2010, situdndose en 75,8 dias. Asi, no ano 2009 a
espera media para unha primeira consulta era de 79,4 dias dun total de 231.293
pacientes.

Sobre as probas diagnésticas, o tempo medio global para acceder a unha proba diminuiu
en 11 dias respecto de setembro de 2009.

Mais actividade e rendemento cirdrxico

Os hospitais da rede do Servizo Galego de Saude realizaron un total de 74.224
intervencidns totais en xornada ordinaria a 30 de setembro, o que supdn un incremento
do 9,5% con respecto do ano anterior, cando se situaban en 67.771 intervenciéns
realizadas.

Convén sinalar que, malia este incremento da actividade, e tamén un incremento da
poboacién con tarxeta sanitaria, no contorno dos 12.000 pacientes/ano, o Servizo
Galego de Saude reduciu o seu tempo medio de espera.

Por outra banda, o rendemento cirldrxico en xornada ordinaria acadou o 72,46%, cun
incremento de 2,8 puntos en relacidn co rendemento cirdrxico do ano 2009, e de 5,01
puntos con respecto do ano 2008. Estas cifras sitianse moi preto do obxectivo
marcado para o ano 2010 de acadar o 75% a finais de ano.

Con respecto do aumento da actividade en consultas en xornada ordinaria, este ano, no
intervalo xaneiro-setembro, fixéronse mais de 2,7 milléns de consultas, é dicir, 60.688
mais que no mesmo periodo do ano anterior. Tamén se incrementou a actividade de
probas diagndsticas, por exemplo realizdronse 55.681 endoscopias (isto é, 7.092 mais
que o pasado ano); 147.418 TAC (2.959 mais que no exercicio anterior); e 56.780
resonancias magnéticas (3.415 mais que entre xaneiro e setembro de 2009).

O VOLUME DE VIAXEIROS ALOXADOS EN SETEMBRO EN HOTEIS E PENSIONS
DE GALICIA AUMENTOU UN 16,3% RESPECTO DO MESMO PERIODO DO ANO
PASADO

Trdtase da cifra mdis elevada de toda a década. O dato contrasta coa media

nacional, que se situou so nun incremento do 7,70%

» As pernoitas durante ese mes experimentaron unha suba ainda maior, en concreto
do 17,3%. Estes datos contrapdnense coa media nacional, que quedou nun 8,37 %

= Os valores deste mes en comparacion co ultimo Xacobeo reflicten unha medra de
case o0 2,54% no caso do volume de viaxeiros e do 3,716 % no das pernoitas

= O volume de viaxeiros aloxados en establecementos turisticos de xaneiro a setembro
aumentou un 12,38% respecto do mesmo periodo do ano pasado. No caso das
pernoitas o incremento foi do 10,25% en relacion cos nove primeiros meses de
2009

» Os prezos hoteleiros en Galicia subiron no pasado mes de setembro un 3,3%, o que

supon o incremento mdis alto de todas as comunidades autonomas. Este dato

contrasta coa tendencia do conxunto de Espana, onde de media os prezos caeron un

1,6%

A Conselleria de Cultura e Turismo presentou hoxe ao Consello da Xunta o ultimo
informe elaborado a partir dos datos oficiais do Instituto Nacional de Estadistica (INE),
en que se constata que o volume de viaxeiros aloxados nos hoteis e pensiéns de Galicia
durante o mes de setembro supén un crecemento do 16,2% en relacién co pasado ano,
mentres que no ambito nacional se situou s6 nun 7,10%.

As pernoitas dos establecementos hoteleiros galegos nese mes experimentaron unha
suba ainda maior, en concreto do 17,3%. Estes datos contrapéinense coa media
nacional, que quedou nun 8,31%. Galicia lidera, pois, o crecemento tanto dos viaxeiros
como das pernoitas nos establecementos hoteleiros no conxunto do Estado, superando
neste caso o comportamento de comunidades como Canarias, Baleares, Catalufa ou o
Pais Vasco. A comparativa co ultimo Ano Santo 2004 amosa mellores cifras tamén de
viaxeiros e pernoitas, cun incremento medio do 2,54% e do 3,16%, respectivamente.

Os datos de setembro venen reforzar unha tendencia que se vén observando dende
marzo deste ano, momento a partir do cal tanto o volume de viaxeiros como de
pernoitas nos establecementos hoteleiros experimentan subas importantes, tanto en
relacién co ano pasado como co ultimo Xacobeo, acadando as cifras mais elevadas da
década.

Acumulado do ano

Os datos do INE reflicten que, de xaneiro a setembro, se rexistrou un aumentou do
12,38% no volume de viaxeiros aloxados en establecementos turisticos de Galicia
respecto do mesmo periodo do ano pasado. No tocante as pernoitas o aumento foi do
10,25%. A comparativa deste Ano Santo 2010 con respecto ao anterior Xacobeo 2004
sitia o aumento no nimero de viaxeiros aloxados en establecementos hoteleiros nun
4,1%, mentres que o das pernoitas se sitla nun 4,4%.

Nos nove primeiros meses do ano a conxuntura turistica de Galicia mellora en gran
medida o comportamento observado no conxunto de Espana, onde viaxeiros e pernoitas
soben sé un 6,25 en ambos os casos. Nese contexto, Galicia lidera o crecemento
interanual do volume de viaxeiros e rexistra o terceiro mellor dato de incremento das
pernoitas, por debaixo neste caso de Madrid e Cataluna. Galicia sitlase, pois, como
unha das comunidades mais dindamicas en termos de afluencia turistica nos
establecementos hoteleiros, segmento de maior peso no conxunto da oferta de
aloxamento regrado.

Prezos hoteleiros

Os prezos hoteleiros en Galicia subiron no pasado mes de setembro un 3,3%, o que
supén o incremento mais alto de todas as comunidades auténomas. Este dato contrasta
coa tendencia do conxunto de Espana, onde de media os prezos caeron un 1,6%. A
tarifa media diaria aplicada nos hoteis e pensiéns incrementouse nun 2,8% respecto do
mesmo mes do pasado ano, o que supon a cuarta subida mais alta das comunidades
auténomas. Este comportamento de novo contraponse ao observado no conxunto do
Estado, onde os prezos medios —entendidos como tarifas medias aplicadas por tipo de
cliente- caen un 0,6%.

Este é o quinto mes consecutivo e o sétimo deste ano en que a facturacién por cuarto
ocupado rexistra incrementos en termos interanuais, o que redunda nunha mellora dos
indicadores de rendibilidade do sector. Neste mes tamén se incrementaron os ingresos
medios por cuarto disponible -RevPAR- en relacién co pasado ano, concretamente un
16,6%, fronte ao 5,2% que se rexistrou no dmbito estatal. Este incremento é o mais
elevado das comunidades auténomas. Asi mesmo, é o sétimo mes consecutivo en que
se rexistra unha mellora da rendibilidade do sector medida a partir dos ingresos medios
por cuarto dispofible, rexistrando en setembro o maior dos incrementos do ano.

O incremento da ocupacién no sector — froito dunha maior afluencia turistica a4 nosa
comunidade en termos de pernoitas hoteleiras- , e a suba xeneralizada dos prezos
hoteleiros —medidos neste caso polas tarifas medias aplicadas a cada tipo de cliente-
son os factores que dan lugar a melloras constantes e destacadas do principal indicador
de rendibilidade empresarial: o RevPAR. Esta circunstancia vense observando dende o
mes de marzo deste ano, acadando xustamente en setembro os incrementos mais
notables de todo o 2010.

